
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Хуррамова Саодат Хабибовна 

Tojiev Alisher Sultannazirovich 
MUSTAQILLIK YILLARIDA XORAZM VILOYATIDA TURIZM SOHASI UCHUN  
KADRLAR TAYYORLASH MASALASI  .......................................................................................................  55-60 

Bekbayev Bekjon 
ХХ ASRNING BIRINCHI YARMIDA TOSHKENTDAGI QOZOQLAR TARIXIDAN  ........................  61-67 

Kazakov Olim Sabirovich 

FOYDALANISH  ..................................................................................................................................................  85-89

Annotatsiya. Ushbu maqolada Oʻzbekiston Respublikasida Inson huquq hamda erkinliklarini himoya qilishning 
konstitutsiyaviy kafolatlari, ularning shaxsiy daxlsizlik va odil sudlovga boʻlgan huquqlarini taʼminlash masalalari, 
hokimiyat tarmoqlari oʻrtasida mutanosiblik va barqaror muvozanatga erishish, jinoiy, maʼmuriy jazo tizimini 
izchil erkinlashtirish masalalari tahlil qilingan. Shuningdek, xalqaro institutlar tomonidan ularning faoliyati, 
xalqaro hujjatlarning ahamiyati, Xalqaro konvensiyalardagi inson huquqlarini belgilovchi normalar ularning 
huquqiy mexanizmlari, shartnomalar yoritib oʻtilgan. Shuningdek, har bir davlatning oʻz yurisdiksiyasi doirasida 
fuqarolarining huquqlari va qonuniy manfaatlarini himoya qilish yuzasidan taklif va tavsiyalar berib oʻtilgan.  

Kirish. Mamlakatimizda soʻnggi yillarda inson va uning huquqlari, erkinliklari hamda 

qonuniy manfaatlari oliy qadriyatga aylangan demokratik huquqiy davlat va adolatli fuqarolik 

jamiyatini shakllantirish yoʻlida muhim islohotlar olib borilmoqda. Mazkur islohotlarning 

zamirida fuqarolarning konstitutsiyaviy huquq va erkinliklarini samarali himoya qilish, 

ularning shaxsiy daxlsizlik va odil sudlovga boʻlgan huquqlarini taʼminlash, hokimiyat 

tarmoqlari oʻrtasida mutanosiblik va barqaror muvozanatga erishish, jinoiy va maʼmuriy jazo 

tizimini izchil erkinlashtirish maqsadi mujassamdir.  

Bugungi kunga kelib, Oʻzbekiston Respublikasi inson huquqlariga oid 80 dan ortiq 

xalqaro hujjat va konvensiyalarga, xususan Birlashgan Millatlar Tashkilotining 6 ta asosiy 

shartnomasi va 4 ta fakultativ protokoliga qoʻshilgan. Ushbu hujjatlarning amalga oshirilishi 

boʻyicha BMTning Inson huquqlari boʻyicha kengashi va shartnomaviy qoʻmitalariga doimiy 

ravishda milliy maʼruzalarni taqdim etib kelmoqda. Shuningdek, mamlakatimizda huquq 

ustuvorligini taʼminlash, inson huquq va erkinliklarini himoya qilish borasida olib borilgan 

islohotlar natijasida “Huquq ustuvorligi indeksi”da Oʻzbekiston soʻnggi uch yilda oʻz 

koʻrsatkichlarini 14 pogʻonaga yaxshilab, 142 ta mamlakat orasida 78-oʻrinni egalladi. 

2022-2026-yillarga moʻljallangan Yangi Oʻzbekistonning taraqqiyot strategiyasida 

“Inson qadrini yuksaltirish va erkin fuqarolik jamiyatini yanada rivojlantirish orqali xalqparvar 

davlat barpo etish” yuzasidan qonun ustuvorligi va konstitutsiyaviy qonuniylikni taʼminlash 

hamda inson qadrini ushbu jarayonning bosh mezoni sifatida belgilash(14-maqsad), huquqni 

muhofaza qiluvchi organlarning yangi qiyofasini shakllantirish va ularning faoliyatini xalq 

manfaatlari, inson qadr-qimmati, huquq va erkinliklarini samarali himoya qilishga 

yoʻnaltirish(17-maqsad), advokatura institutining inson huquqlari, erkinliklari va qonuniy 

manfaatlarini himoya qilishdagi salohiyatini tubdan oshirish(19-maqsad) kabi bir qator 

maqsadlar belgilangan. 

Adabiyotlar tahlil va metodologiya. Inson qadrini yuksaltirish va erkin fuqarolik 

jamiyatini rivojlantirish masalasi koʻplab milliy va xalqaro tadqiqotlarning markaziy mavzusi 

boʻlib kelmoqda. Ushbu sohada bir qancha milliy qonunchilik va xalqaro hujjatlar mavjud. 

Xususan, BMTning Inson huquqlari umumjahon deklaratsiyasi (1948) hamda boshqa xalqaro 

hujjatlar, jumladan, Fuqarolik va siyosiy huquqlar toʻgʻrisidagi xalqaro pakt asosiy manba 

hisoblanadi. Shuningdek, Oʻzbekiston Respublikasining yangi tahrirdagi Konstitutsiyasi,  

2022-2026-yillarga moʻljallangan Yangi Oʻzbekistonning taraqqiyot strategiyasi hamda 

Oʻzbekiston Respublikasi Prezidentining 22.06.2020-yildagi PF-6012-sonli “Inson huquqlari 

boʻyicha Oʻzbekiston Respublikasining Milliy strategiyasini tasdiqlash toʻgʻrisida”gi Farmonida 

Inson qadrini yuksaltirish va erkin fuqarolik jamiyatini yanada rivojlantirish orqali xalqparvar 

davlat barpo etish yuzasidan keng koʻlamli islohotlar amalga oshirish asosiy oʻrin egallagan.  

Ushbu tadqiqot ishida F.Yusupova, S.Muratayev, B.Moʻminov, S.Adilov, 

D.Choriyevalarning darslik va boshqa ilmiy tadqiqot ishlaridan foydalanildi. Shuningdek, 

tadqiqot davomida normativ-huquqiy, qiyosiy, imperik, ijtimoiy-sotsiologik, statistik va boshqa 

tahlil usullaridan foydalanildi hamda inson huquqlarini konstitutsiyaviy kafolatlash 

mexanizmlari va milliy qonunchilikning xalqaro standartlarga mosligi, Ombudsman institutlari, 

milliy va xalqaro tashkilotlarning roli, Oʻzbekiston Respublikasi va xalqaro hujjatlar asosida 

inson qadrining huquqiy kafolatlari, boshqa davlatlarning fuqarolik jamiyatini rivojlantirish 

tajribasi chuqur oʻrganildi. 

Muhokama. Inson huquq va erkinliklarini himoya qilishning konstitutsiyaviy 

kafolatlari. Oʻzbekiston Respublikasi Prezidentining “Yangi tahrirdagi Konstitutsiya bizga 

inson huquqlari, demokratiya, erkinlik, barqarorlik, tenglik va taraqqiyot tamoyillariga 

asoslangan huquqiy va adolatli davlat qurish yoʻllarini keng ochib berdi”, deb taʼkidlagani inson 

huquq va erkinliklarining himoyasini taʼminlash uchun konstitutsiyamizning oʻrni naqadar 

beqiyos ekanligini koʻrsatadi. Yangi tahrirdagi Oʻzbekiston Respublikasi Konstitutsiyasining 

13-moddasida inson, uning huquq va erkinliklari, shaʼni, qadr-qimmati va boshqa ajralmas 

huquqlari oliy qadriyat hisoblanishi, demokratik huquq va erkinliklar Konstitutsiya va 

qonunlar bilan himoya qilinishi taʼkidlangan. Shuningdek, Konstitutsiyamizning X bobi “Inson 

hamda fuqarolarning huquq va erkinliklari kafolatlari” deb nomlanib, ushbu bobning  

54-moddasida Insonning huquq va erkinliklarini taʼminlash davlatning oliy maqsadi ekanligi, 

davlat fuqarolarning Konstitutsiya va qonunlarda mustahkamlangan huquq va erkinliklarini 

taʼminlashi belgilangan. [9; 54-m.] Bundan tashqari, X bobda har bir shaxs oʻz huquq va 

erkinliklarini himoya qilish huquqiga ega ekanligi, huquqlarini himoya qilish uchun sudga 

hamda xalqaro organlarga murojaat etish huquqi, inson huquqlari boʻyicha milliy institutlar 

inson huquqlari va erkinliklarini himoya qilishning mavjud shakllari hamda vositalarini 

toʻldirishi fuqarolik jamiyatini rivojlantirishga va inson huquqlari madaniyatini yuksaltirishga 

koʻmaklashishi oʻz aksini topgan.  

Inson huquq va erkinliklarini himoya qilishning kafolatlarini Oʻzbekiston Respublikasi 

qonunlarida ham koʻrishimiz mumkin. Oʻzbekiston Respublikasining 07.01.2008-yildagi “Bola 

huquqlarining kafolatlari toʻgʻrisida”gi 139-son Qonunining 7-moddasida Oʻzbekiston 

Respublikasi Konstitutsiyasi, ushbu qonun hamda boshqa qonun hujjatlariga muvofiq, har bir 

bolaga inson hamda fuqaro huquqlari va erkinliklari tegishli boʻlishi hamda davlat tomonidan 

kafolatlanishi oʻz aksini topgan. [11; 7-m.] Shuningdek, Oʻzbekiston Respublikasi Oila kodeksi 

4-moddasida Oʻzbekiston Respublikasida oila, onalik, otalik va bolalik davlat himoyasida ekani, 

onalik va otalik izzat-ikromga hamda hurmatga sazovorligi taʼkidlangan. [10; 4-m.] Bu ham 

davlatimiz tomonidan oʻzbek oilalarga boʻlgan qonunlarda mustahkamlangan huquqlar va 

erkinliklarni taʼminlashining konstitutsiyadagi huquqiy kafolatidir. Davlatimiz tomonidan 

himoyaga boʻlgan huquq toʻliq taʼminlanib kelmoqda. Jinoyat protsessi ishtirokchilarining 

huquqlarini qoʻshimcha kafolatlashning asosiy shartlaridan biri ishda himoyachining ishtirok 

etishidir. 

Oʻzbekiston Respublikasi JPKning 53-moddasida himoyachining juda keng qamrovli 

huquq va majburiyatlari koʻrsatib oʻtilgan. Himoyachi jinoyat protsessida isbotlashda faol 

qatnashmogʻi lozim. Qonun tomonidan dalillarni toʻplash, tekshirish va baho berish majburiyati 

yuklatilgan yoki bunga huquqli boʻlgan har bir ishtirokchi isbotlash subyektidir. Isbotlash 

jarayonida himoyachining huquqlari bir muncha cheklangan boʻlsa-da, bu hol uni isbotlash 

subyekti boʻlish imkoniyatidan mahrum etmaydi. Isbotlashda himoyachi ishtirokining 

chegaralari va shakli juda muhim. Shubhasiz, agarda ishda ayblanuvchining aybsizligidan darak 

beradigan yoki ayblilik darajasini kamaytiradigan maʼlumotlar mavjud boʻlib, himoyachining 

fikriga koʻra, ular ishga qoʻshib qoʻyilishi kerak boʻlsa, himoyachi ushbu maʼlumotlarning 

borligini koʻrsatib, ularning mazmunini ochib berishi, himoyadagi shaxsning aybsizligi yoki 

ayblilik darajasini kamaytirish nuqtai nazaridan ularga baho berib, tergov olib borishga masʼul 

boʻlgan organlarni iloji boricha jinoyat ishini toʻgʻri va adolatli hal etishga undashi lozim. Baʼzi 

mualliflarning taʼkidlashicha, bunday hollarda ayblanuvchi foydasiga hal etiladigan holatlar 

isbot etilmasa, himoyachi oʻz vazifasini toʻgʻri bajara olmaydi.  

Himoyachining vazifasi ayblanuvchining aybsizligini yoki ayblilik darajasi kam ekanini 

isbotlab berishdan iborat. Ushbu vazifa lozim darajada bajarilmagan taqdirda ayblanuvchining 

himoyasiga jiddiy zarar yetkazilishi sababli, u oʻz himoyasidagi shaxs oldida maʼnaviy jihatdan 

javobgardir.  

Himoyachining muhim protsessual huquqlaridan biri dalillarni taqdim etish huquqidir. 

U himoyasidagi shaxsdan farqli oʻlaroq, nafaqat jinoyat protsessidagi isbot etish jarayonida 

qatnashish huquqiga ega, balki unda faol ishtirok etishga majbur. Himoyachi pozitsiyasidan 

kelib chiqilsa, jinoyat ishi yuzasidan isbotlash predmeti eʼlon qilingan aybni inkor etuvchi yoki 

ayblanuvchining javobgarligini yengillashtiruvchi holatlar hisoblanadi. Ushbu maqsadda ishda 

ishtirok etishga ruxsat olinganidan boshlab himoyachi dalillar taqdim etishga haqlidir. 

Oʻzbekiston Respublikasining “Davlat hisobidan yuridik yordam toʻgʻrisida”gi Qonuni 

davlatning fuqaro huquqlarini qonun normalari orqali taʼminlashiga yorqin misol boʻla oladi. 

Ushbu qonun doirasida davlat hisobidan yuridik yordam koʻrsatishning asosiy tamoyillari 

sifatida inson huquqlari, erkinliklari va qonuniy manfaatlarining ustuvorligi, shuningdek, 

qonuniylik va xolislik kabi yondashuvlar alohida eʼtirof etiladi. [12;] Bundan tashqari, “Xotin-

qizlar va erkaklar uchun teng huquq hamda imkoniyatlar kafolatlari toʻgʻrisida” gi  

02.09.2019-yildagi OʻRQ-562-sonli Oʻzbekiston Respublikasi qonunining 6-moddasiga koʻra, 

Davlat xotin-qizlar va erkaklarga shaxsiy, siyosiy, iqtisodiy, ijtimoiy va madaniy huquqlarni 

amalga oshirish chogʻida teng huquqlilikni kafolatlashi, davlat xotin-qizlar va erkaklarga 

jamiyat hamda davlat ishlarini boshqarishda, saylov jarayonida teng ishtirok etishni, sogʻliqni 

saqlash, taʼlim, fan, madaniyat, mehnat va ijtimoiy himoya sohalarida, shuningdek davlat va 

jamiyat hayotining boshqa sohalarida teng huquq hamda imkoniyatlar taʼminlanishini 

kafolatlashi belgilangan. [13; 6-m.] 

Oʻzbekiston Respublikasi Prezidentining 22.06.2020-yildagi PF-6012-sonli “Inson 

huquqlari boʻyicha Oʻzbekiston Respublikasining Milliy strategiyasini tasdiqlash toʻgʻrisida”gi 

Farmonida inson huquqlarini himoya qilishni taʼminlash yuzasidan muhim chora-tadbirlar 

belgilangan boʻlib, ushbu chora-tadbirlar ijrosi yuzasidan bir qancha natijalarga erishish 

belgilangan. [14; VI b.] Unga koʻra, inson huquqlari boʻyicha xalqaro standartlarni qonunchilik 

va huquqni qoʻllash amaliyotiga implementatsiya qilishning samaradorligi oshishi hamda milliy 

qonunchilik takomillashishi, inson huquqlari boʻyicha xalqaro majburiyatlarni bajarish 

yuzasidan qonun hujjatlaridagi kamchiliklar bartaraf etilishi, xalqaro tashkilotlarning inson 

huquqlari sohasidagi tavsiyalarini bajarish samaradorligi oshirilishi, inson huquqlari 

sohasidagi xalqaro va mintaqaviy tuzilmalar bilan hamkorlikni yangi bosqichga koʻtarish orqali 

mamlakatning inson huquqlari va erkinliklari sohasidagi xalqaro reytinglar va indekslar 

boʻyicha koʻrsatkichlari yaxshilanishi kabi natijalarga erishish belgilab qoʻyilgan. 

Inson huquqlari boʻyicha milliy institutlar tomonidan inson huquq va erkinliklarini 

himoya qilinishi kafolatlari. Yangi tahrirdagi Oʻzbekiston Respublikasi Konstitutsiyasining 

56-moddasi bilan Inson huquqlari boʻyicha milliy institutlar faoliyati konstitutsiyaviy kafolatga 

egaligi belgilab berildi. Unga koʻra, Inson huquqlari boʻyicha milliy institutlar inson huquqlari 

va erkinliklarini himoya qilishning mavjud shakllari hamda vositalarini toʻldirishi, fuqarolik 

jamiyatini rivojlantirishga va inson huquqlari madaniyatini yuksaltirishga koʻmaklashishi oʻz 

aksini topdi. Shuningdek, davlatimiz ushbu milliy institutlarning faoliyat olib borishi uchun 

zarur shart-sharoitlar yaratishi konstitutsiyamiz bilan belgilab berildi.  

1993-yilda Birlashgan Millatlar Tashkiloti tomonidan qabul qilingan rezolyutsiyada 

Inson huquqlari boʻyicha milliy institutlarning maqomiga oid tamoyillar, keng jamoatchilikka 

“Parij prinsiplari” nomi bilan tanilgan hujjat shaklida tasdiqlandi. Ushbu prinsiplar har bir 

davlatda tashkil etiladigan Inson huquqlari boʻyicha milliy institutlarining faoliyati uchun 

asosiy yoʻnalishlarni belgilab berdi. Mazkur hujjatda, xususan, Inson huquqlari boʻyicha milliy 

institutlarning mustaqilligi, samaradorligi va inson huquqlarini ilgari surish hamda himoya 

qilishdagi masʼuliyati aniq ifoda etilgan. Shuningdek, institutlar faoliyatida xolislikni taʼminlash, 

fuqarolik jamiyati bilan hamkorlikni rivojlantirish va inson huquqlari sohasida xalqaro 

standartlarga muvofiqlikni taʼminlash kabi tamoyillar alohida eʼtirof etilgan. Bu prinsiplar 

davlatlar uchun inson huquqlarini himoya qilish va rivojlantirish boʻyicha mustahkam huquqiy 

poydevor yaratdi. 

Oʻzbekiston Respublikasida inson huquqlari boʻyicha milliy institutlar tizimi keng 

qamrovli va samarali faoliyat yuritib kelmoqda. Inson huquqlari boʻyicha milliy institutlar 

tizimiga Oʻzbekiston Respublikasi Oliy Majlisining Inson huquqlari boʻyicha vakili 

(ombudsman), Oʻzbekiston Respublikasi Oliy Majlisining Bola huquqlari boʻyicha vakili (Bolalar 

ombudsmani), Oʻzbekiston Respublikasi Prezidenti huzuridagi Tadbirkorlik subyektlarining 

huquqlari va qonuniy manfaatlarini himoya qilish boʻyicha vakil (biznes-ombudsman), Inson 

huquqlari boʻyicha Oʻzbekiston Respublikasi Milliy markazi kiradi: 

Inson huquqlari boʻyicha milliy institutlar faoliyati juda izchil tashkil etilgan boʻlib, 

mamlakatimizda inson huquqlari, erkinliklari va qonuniy manfaatlarini himoya qilish vazifasini 

samarali amalga oshirib kelmoqda. Ushbu milliy institutlar faoliyati “Oʻzbekiston Respublikasi 

Oliy Majlisining Inson huquqlari boʻyicha vakili (ombudsman) toʻgʻrisida” Oʻzbekiston 

Respublikasining 15.11.2024-yildagi 1002-sonli Qonuni, “Oʻzbekiston Respublikasi Oliy 

Majlisining Bola huquqlari boʻyicha vakili (Bolalar ombudsmani) toʻgʻrisida” Oʻzbekiston 

Respublikasining 29.02.2024-yildagi 917-son Qonuni, “Oʻzbekiston Respublikasi Prezidenti 

huzuridagi Tadbirkorlik subyektlarining huquqlari va qonuniy manfaatlarini himoya qilish 

boʻyicha vakil toʻgʻrisida” Oʻzbekiston Respublikasining 29.08.2017-yildagi 440-son Qonuni, 

“Inson huquqlari boʻyicha Oʻzbekiston Respublikasi Milliy markazi faoliyatini takomillashtirish 

toʻgʻrisida” Oʻzbekiston Respublikasi Prezidentining 10.12.2018-yildagi 4056-son qarori kabi 

milliy qonunchilik hujjatlari bilan tartibga solinadi. 

Inson huquqlari boʻyicha milliy institutlar oʻz faoliyatini huquqiy va amaliy jihatdan 

mustaqil ravishda olib borishi kerak. Ular samarali ishlashi uchun yetarli kadrlar, moliyaviy 

resurslar bilan taʼminlangan boʻlishi, shuningdek, tegishli davlat va xalqaro tashkilotlar bilan 

samarali hamkorlik qilishlari zarur. Shu bilan birga, bu institutlar fuqarolik jamiyati bilan yaqin 

hamkorlikda ishlaydi. Ular har ikki tomon, hukumat va fuqarolik jamiyati oʻrtasida mustaqil 

mavqega ega boʻlib, oʻzaro muloqot va hamkorlikni taʼminlaydigan koʻprik vazifasini bajaradi. 

Xalqaro institutlar va konvensiyalar tomonida inson huquq va erkinliklarining 

himoya qilinishi kafolatlari. Inson huquqlari va erkinliklarini himoya qilish dunyo miqyosida 

xalqaro institutlar va huquqiy mexanizmlar tomonidan kafolatlanadi. Ushbu tizim 

insoniyatning asosiy huquq va erkinliklarini taʼminlash, adolatli va teng huquqli jamiyat qurish 

maqsadida yaratilgan. Bunda xalqaro konvensiyalar va shartnomalar hamda maxsus 

tashkilotlar muhim rol oʻynaydi.  



SCIENCEPROBLEMS.UZ-Ijtimoiy-gumanitar fanlarning dolzarb muammolari № 2 (5) – 2025  

 

409 

Oʻzbekiston Respublikasi Konstitutsiyasining 55-moddasida har bir fuqaro Oʻzbekiston 

Respublikasining qonunchiligiga va xalqaro shartnomalariga muvofiq, agar davlatning huquqiy 

himoyaga doir barcha ichki vositalaridan foydalanib boʻlingan boʻlsa, insonning huquq va 

erkinliklarini himoya qiluvchi xalqaro organlarga murojaat etish huquqiga ega ekanligi 

belgilangan. [9; 55-m.] Bundan tashqari aytishimiz mumkinki, Oʻzbekiston Respublikasi oʻz 

huquqiy tizimida xalqaro huquq normalariga doimiy ravishda ustuvorlik berib keladi. 

Mamlakat qonunchiligida tez-tez uchraydigan “Agar Oʻzbekiston Respublikasining xalqaro 

shartnomasida milliy qonunchilikda belgilangan qoidalardan farqli normalar nazarda tutilgan 

boʻlsa, xalqaro shartnoma qoidalari qoʻllaniladi” mazmunidagi qoida bunga yaqqol misol boʻlib 

xizmat qiladi. Shubhasiz, har bir davlat oʻz yurisdiksiyasi doirasida fuqarolarining huquqlari va 

qonuniy manfaatlarini himoya qilish va hal etishga intiladi. 

Bevosita Inson huquqlari himoya qilish bilan shugʻullanuvchi xalqaro institutlar haqida 

soʻz ketganda, birinchi navbatda ushbu sohada Birlashgan Millatlar Tashkilotining oʻrnini 

taʼkidlashimiz lozim. Ushbu tashkilot tarkibida BMTga aʼzo davlatlarning inson huquqlari 

boʻyicha faoliyatini kuzatuvchi va tegishli tavsiyalar beruvchi Inson Huquqlari 

Kengashi(Human Rights Council), Xalqaro konvensiyalarning bajarilishini nazorat qilish uchun 

tashkil etilgan BMTning Shartnomaviy Qoʻmitalari(Masalan, the Committee on the Rights of the 

Child and the Human Rights Committee), Inson huquqlarini targʻib qilish va ularni himoya 

qilishga qaratilgan dasturlarni amalga oshiruvchi BMTning Oliy Komissari Boshqarmasi(Office 

of the High Commissioner for Human Rights (OHCHR)) mavjud.  

Shuningdek, Inson huquqlarini himoya qiluvchi bir qancha mintaqaviy institutlar ham 

mavjud. Yevropa Inson huquqlari konvensiyasiga asoslangan holda inson huquqlari 

buzilishlarini koʻrib chiquvchi hamda fuqarolarning huquqlarini sud orqali himoya qiluvchi 

Yevropa Kengashi(Council of Europe) va Yevropa Inson Huquqlari Sudi(the European Court of 

Human Rights), Amerika Inson Huquqlari Tizimi(Inter-American Human Rights System), Afrika 

Inson va Xalqlar Huquqlari Komissiyasi va Sudi(African Commission and Court on Human and 

Peoplesʼ Rights) ushbu mintaqaviy institutlarga yaqqol misol boʻla oladi.  

Shuningdek, Xalqaro konvensiyalar inson huquqlarining huquqiy kafolatlarini 

belgilovchi eng muhim hujjatlar hisoblanib, ular davlatlar uchun majburiy hamda tavsiyaviy 

kuchga ega va ularga amal qilish xalqaro huquqiy majburiyat sifatida qaraladi. Inson huquqlari 

boʻyicha umumjahon deklaratsiyasi (1948-yil) Birlashgan Millatlar Tashkiloti tomonidan qabul 

qilingan boʻlib, barcha insonlar uchun asosiy huquqlar va erkinliklarni belgilaydi. Ushbu 

deklaratsiyaning 2-moddasida har bir inson irqi, tana rangi, jinsi, tili, dini, siyosiy yoki boshqa 

eʼtiqodlaridan, milliy yoki ijtimoiy kelib chiqishi, mol-mulki, tabaqasi yoki boshqa holatidan 

qatʼi nazar ushbu Deklaratsiyada eʼlon qilingan barcha huquq va barcha erkinlikka ega boʻlishi 

zarurligi belgilangan. [2; 2-m.] Deklaratsiya xalqaro huquqning ahamiyatli qismi sifatida barcha 

davlatlar uchun huquqiy tamoyillarni oʻrnatadi. Deklaratsiyaning huquqiy majburiy kuchi 

boʻlmasa-da, u boshqa xalqaro shartnomalar va milliy qonunlar uchun asos boʻlib xizmat qiladi. 

Fuqarolik va siyosiy huquqlar toʻgʻrisidagi xalqaro paktning (ICCPR, 1966-yil)  

9-moddasi Habeas Corpus tamoyilini xalqaro huquq darajasida mustahkamlaydi va inson 

erkinligini asossiz cheklashning oldini olishga qaratilgan. Ushbu moddaga koʻra, har bir inson 

erkinlik va shaxsiy daxlsizlik huquqiga ega va hech kim asossiz hibsga olinishi yoki qamoqda 

ushlab turilishiga yoʻl qoʻyilmaydi. Shuningdek, har qanday hibsga olish yoki qamoqda saqlash 

qonuniy asosga ega boʻlishi va milliy qonunlar doirasida amalga oshirilishi kerakligi, hibsga 

olingan shaxs tezkorlik bilan sudyaga yoki qonun bilan belgilangan boshqa mustaqil sud 

organiga olib kelinishi kerakligi, agar biror shaxs asossiz hibsga olinib yoki ozodlikdan mahrum 

etilgan boʻlsa, unga qonuniy tartibda kompensatsiya berilishi kafolatlanishi belgilangan. [3; 9-

m.]  

Shaxs huquq va erkinliklarining daxlsizligi va ulardan sud qarorisiz mahrum etishga 

yoki ularni cheklashga hech kim haqli emasligi, qonunga asoslanmagan holda hibsga olish yoki 

qamoqda saqlab turish mumkin emasligi hamda har bir shaxs oʻz huquq va erkinliklarini sudga 

shikoyat qilish orqali himoya qilish kafolatlanganligi toʻgʻrisidagi talablarni jinoyat-protsessual 

qonunida aks ettirilishini taʼminlaydi, hamda Jinoyat-protsessual qonunini takomillashtirib, 

dastlabki tergovga sud nazoratini olib kirishga imkoniyat yaratadi. Sud nazoratining zamirida 

esa, xolislik, tortishuv, fuqarolarning konstitutsiyaviy huquq va erkinliklarini muhofaza qilish 

kabi muhim masalalar oʻz ifodasini topgan. Hozirgi kunda dunyoning aksariyat rivojlangan va 

rivojlanayotgan mamlakatlarida fuqarolarning asosiy huquq va erkinliklarini cheklash yoki 

ulardan mahrum qilish bilan bogʻliq majburlov choralarini qoʻllashga sanksiya berish sudlar 

vakolatida boʻlib, u uzoq tarixga ega.  

“Habeas Corpus Act” 1679-yil 26-mayda qabul qilingan boʻlib, qamoqqa olish ustidan 

shikoyat qilish va noqonuniy ushlab turilgan shaxsni darhol ozod qilishning birinchi klassik 

namunasi hisoblanadi. “Habeas Corpus Act” insoniyat tarixida oʻzboshimchalik bilan hibsga 

olishni cheklagan birinchi hujjatdir. Unda “Hech bir ozod, erkin fuqaro sud qarorisiz ushlab 

turilishi, qamoqqa olinishi, mulkidan mahrum qilinishi, qonundan tashqari deb eʼlon qilinishi, 

quvgʻinga olinishi mumkin emas” deyiladi. Jinoyat ishlari boʻyicha “Habeas Corpus Act” 

quyidagicha tartibda amalga oshiriladi. Har bir qamoqqa olingan ayblanuvchi oʻzini notoʻgʻri 

hibsga olindi deb hisoblasa, shaxsan oʻzi yoki himoyachisi orqali lord-kanslerga shikoyat 

qilishga haqli boʻlgan. Lord Habeas Corpus buyrugʻini berish hamda uni tasdiqlaydigan muhrni 

saqlash huquqiga ega boʻlgan shaxs hisoblangan. Murojaatni olgan sudya darhol ishga kirishib, 

qamoqqa olishning qonuniyligini tekshirgan. Agar qamoqqa olish noqonuniy amalga oshirilgan 

boʻlsa, shaxs darhol ozod qilingan. Angliya yuridik adabiyotlarida “Habeas Corpus Act” shaxs 

huquq va erkinligini himoya qilishning oliy darajadagi kafolati va inglizlarning milliy gʻururi” 

deb taʼriflanadi. Hozirgi kunda ishni sudga qadar yuritishda taraflar oʻz huquqlaridan toʻlaqonli 

foydalanishlari va protsessual majburiyatlarini bajarishlari uchun bu jarayonda xolislik hamda 

begʻarazlikni taʼminlovchi jinoyat ishlari boʻyicha tuman (shahar) sudlari tarkibida tergov 

sudyasi lavozimini joriy etish masalasi dolzarb boʻlib kelmoqda. Tergov sudyasi boʻyicha qonun 

loyihasi muhokama qilinmoqda. Tez orada qonun qabul qilinishi bilan, tergov sudyalari 

samarali faoliyat olib boradilar. Tergov sudyasi tomonidan sud nazoratining amalga oshirilishi, 

ishni sudga qadar yuritishda haqiqiy tortishuv muhitini yaratadi, sababi, himoyachining 

iltimosnomasini endi ishni sudga qadar yurituvchi organlar hal qilmaydi, balki bu orqali 

kuchlar muvozanati yaratiladi. Bu oʻz navbatida, jinoyat protsessida himoyachining mavqeyi 

oshishiga, uning isbotlash jarayonida qatnashish huquqini real taʼminlashga xizmat qiladi. 

Sababi, dalillarni topish va mustahkamlash yuzasidan asosli iltimosnomasi rad qilingan 

hollarda, tergov sudyasi unga mazkur huquqidan foydalanish imkonini kafolatlaydi, shu bilan 

birga uning keyinchalik ishni mazmunan koʻrish majburiyatidan xalos etilishi uning ichki 

mustaqilligini taʼminlaydi, yaʼni uning qabul qilgan qaroriga kelgusida bogʻlanib qolishining 

oldi olinadi.  

Shu oʻrinda tergov sudyasining kimligi va uning jinoyat protsessidagi maqomiga 

toʻxtalib oʻtish oʻrinlidir. Qozogʻiston Respublikasi JPKning 54-moddasi 3-qismiga muvofiq, 

tergov sudyasi – tegishlicha birinchi instansiya sudining raisi tomonidan tayinlanadigan, sudga 

qadar tergovga jalb qilingan shaxslarning huquq va erkinliklari, qonuniy manfaatlari 

taʼminlanishi ustidan sud nazoratini amalga oshirishga vakolatli sudyadir. [16; 54-m.] 

B.Moʻminov tergov sudyasiga quyidagicha taʼrif beradi: “tergov sudyasi – ishni sudga qadar 

yuritish bosqichida, ishni sudga qadar yuritish uchun masʼul organlarning iltimosnomalari va 

manfaatdor shaxslarning shikoyatlarini koʻrib chiqish va hal qilish orqali shaxslarning huquq 

va erkinliklari, qonuniy manfaatlari taʼminlanishi ustidan sud nazoratini amalga oshirishga 

vakolatli sudyadir”. [17; 249-m.] S.Adilov esa tergov sudyasi ishni sudga qadar yuritish 

jarayonida kelib chiqadigan masalalar yuzasidan xolis va mustaqil hakam boʻlishi mumkinligini, 

chunki u keyingi sud instansiyalarida odil sudlovni amalga oshirishdan chetlatilgan boʻlishini 

eʼtirof etadi. [18; 166-b.] 

Tergov sudyalari tomonidan jinoyat ishlari boʻyicha sudga qadar ish yuritish bosqichida 

protsessual qarorlarga sanksiya berish va maʼmuriy huquqbuzarliklar to‘gʻrisidagi ishlarni 

koʻrib chiqish masalalarini qonunchilikda belgilash maqsadida tergov sudyalarining vakolatlari 

jumlasiga kiritilgan ishlarni koʻrib chiqish asoslari hamda tartibini nazarda tutuvchi 

oʻzgartirish va qoʻshimchalar kiritilmoqda. Tergov sudyasi yakka oʻzi ish tutib, sudga qadar ish 

yuritish bosqichida shaxsning huquqlari, erkinliklari va qonuniy manfaatlariga rioya etilishi 

ustidan sud nazoratini amalga oshiradi. 

Tergov sudyasining vakolatlari jumlasiga: qamoqqa olish yoki uy qamogʻi tarzidagi 

ehtiyot chorasini qoʻllash toʻgʻrisidagi iltimosnomani koʻrib chiqish; qamoqda saqlash yoki uy 

qamogʻi muddatini uzaytirish toʻgʻrisidagi iltimosnomani koʻrib chiqish; ushlab turish 

muddatini qirq sakkiz soatgacha uzaytirish toʻgʻrisidagi iltimosnomani koʻrib chiqish; 

pasportning (harakatlanish hujjatining) amal qilishini toʻxtatib turish toʻgʻrisidagi 

iltimosnomani koʻrib chiqish; ayblanuvchini lavozimidan chetlashtirish toʻgʻrisidagi 

iltimosnomani koʻrib chiqish; shaxsni tibbiy muassasaga joylashtirish haqidagi iltimosnomani 

koʻrib chiqish; ayblanuvchining tibbiy muassasada boʻlishi muddatini uzaytirish toʻgʻrisidagi 

iltimosnomani koʻrib chiqish; murdani eksgumatsiya qilish haqidagi iltimosnomani koʻrib 

chiqish; pochta-telegraf joʻnatmalarini xatlash toʻgʻrisidagi iltimosnomani koʻrib chiqish; 

prokurorning guvoh va jabrlanuvchining(fuqaroviy daʼvogarning) koʻrsatuvlarini oldindan 

mustahkamlash toʻgʻrisidagi iltimosnomalarini koʻrib chiqish; tintuv oʻtkazish toʻgʻrisidagi 

iltimosnomani koʻrib chiqish; telefonlar va boshqa telekommunikatsiya qurilmalari orqali olib 

boriladigan soʻzlashuvlarni eshitib turish, ular orqali uzatiladigan axborotni olish toʻgʻrisidagi 

iltimosnomalarni koʻrib chiqish; mol-mulkni xatlash toʻgʻrisidagi iltimosnomani koʻrib chiqish 

kiradi. 

“Tergov sudyasi institutining kiritilishi ayblov va himoya tarafi faoliyati, protsessual 

huquqlaridagi oʻzaro mutanosiblikning taʼminlanishiga xizmat qiladi va sud nazoratini amalga 

oshirish mexanizmi sifatida namoyon boʻladi”, degan fikrlarida ham oʻz aksini topgan. Tergov 

sudyasi institutiga oid ayrim xorijiy davlatlar qonunchiligi oʻrganilganda, Germaniya, Belgiya, 

Gretsiya, Iroq, Ispaniya, Niderlandiya, Xorvatiya va ayniqsa, Fransiyada ushbu institut oʻz 

faoliyatini muvaffaqiyatli amalga oshirib kelayotganligi aniqlandi. Xususan, Germaniyada 

tergov sudyasi (uchastka sudyasi) jinoyat protsessining oʻta muhim figurasi boʻlib, uning 

faoliyati Germaniya advokatlari uchun katta imkoniyat hisoblanadi. Germaniyada tergov 

sudyasi qamoqqa olish, tintuv oʻtkazish, DNK tahlillarini oʻtkazish, telefon-soʻzlashuv 

qurilmalarini eshitish kabi prokuror murojaatlari yuzasidan qaror qabul qilish masʼuliyatini 

oʻziga oladi. Tergov sudyasi faoliyatining muhim ahamiyat kasb etishi oʻz oʻrnida advokat 

faoliyatiga ham taʼsir etadi. U politsiya va prokuratura harakatlarini koʻrib chiqadi hamda 

ushbu organlar faoliyatining muvofiqligi va qonuniyligini tekshiradi. Shuningdek, politsiya 

harakatlarini cheklaydi, bu esa advokatlar uchun oʻta muhim ahamiyat kasb etadi, chunki ish 

tergov sudyasi qoʻlida boʻlgan vaqtda u himoyachi ish materiallari bilan tanishib chiqmaguncha 

qaror qabul qilmaydi, bu esa faoliyatiga ijobiy taʼsir etadi va himoyachiga ish yuzasidan 

prokuraturada mavjud boʻlgan barcha maʼlumotlar bilan ertaroq tanishish imkoniyatini beradi. 

Natijada, advokat himoyani toʻgʻri va samarali amalga oshirishga erishadi. Shu orqali taraflar 

teng imkoniyatlarda harakatlanishi mumkin boʻladi. Hozirda MDH va boshqa davlatlarda ham 

tergov sudyasi instituti joriy etilmoqda, xususan, 2002-yilda Litva (JPK 158-m.)da, 2003-yilda 

Moldaviya (JPK 41-m.) va Estoniya (JPK 21-m.)da, 2005-yilda Latviya (JPK 210-m.)da,  

2013-yilda Ukraina (JPK 3-m.)da, 2015-yilda esa Qozogʻiston (JPK 55-m.), Gruziya (JPK 20-m.) 

va Qirgʻiziston (JPK 31-m.) da ushbu institut joriy etildi. Armanistonda esa tergov sudyasi 

institutini joriy etish masalasi koʻrib chiqilmoqda. 

Bundan tashqari, Iqtisodiy, ijtimoiy va madaniy huquqlar toʻgʻrisidagi xalqaro pakt 

(ICESCR, 1966-yil), Ayollarga nisbatan kamsitishning barcha shakllariga barham berish 

toʻgʻrisidagi konvensiya (CEDAW, 1979-yil), Bolalar huquqlari toʻgʻrisidagi konvensiya (CRC, 

1989-yil), Irqiy kamsitishning barcha shakllariga barham berish toʻgʻrisidagi xalqaro 

konvensiya (ICERD, 1965-yil), Qiynoqlarga qarshi konvensiya (CAT, 1984-yil), Xalqaro Jinoyat 

Sudi (ICC) Statuti (Rim Statuti, 1998-yil) [5] kabi Xalqaro konvensiya va hujjatlar butun 

dunyoda insonlarning huquq va erkinliklarni himoya qilishning mustahkam asosini belgilab 

bergan.  

Xulosa. Oʻzbekiston Respublikasida inson huquqlarini himoya qilish sohasida 

qonunchilik va tashkiliy-huquqiy bazani mustahkamlash, xalqaro inson huquqlari 

standartlarini milliy qonunchilikka tatbiq etish, xalqaro majburiyatlarni bajarish hamda bu 

borada xalqaro tashkilotlar bilan hamkorlikni kuchaytirishga qaratilgan tizimli chora-tadbirlar 

amalga oshirilmoqda. Yurtimizda inson huquqlari va erkinliklarini taʼminlashning kafolatlari 

yuzasidan amalga oshirilayotgan chora-tadbirlar bilan bir qatorda ushbu tizimni 

takomillashtirish uchun bir qancha takliflarni ilgari surmoqchimiz. Birinchidan, BMT va boshqa 

xalqaro tuzilmalar bilan hamkorlikni rivojlantirish, BMTning barqaror rivojlanish maqsadlarini 

amalga oshirish, shuningdek, Yevropa Ittifoqi, YEXHT va boshqa xalqaro tashkilotlar bilan ikki 

tomonlama va koʻp tomonlama hamkorlikni yanada rivojlantirish orqali Oʻzbekiston global 

miqyosda inson huquqlarini himoya qilishda oʻz oʻrnini mustahkamlaydi. Bu davlatning xalqaro 

huquqiy doirada oʻz majburiyatlarini yanada yaxshiroq bajarishiga imkon yaratadi va fuqarolik 

jamiyatining bu jarayonda muhim rol oʻynashini taʼminlaydi. 

Ikkinchidan, qiynoqning oldini olish boʻyicha institutsional mexanizmlarni 

takomillashtirish, ayniqsa, BMTning Qiynoqlarga qarshi konvensiyasining Fakultativ 

protokoliga qoʻshilish, davlatning xalqaro miqyosda inson huquqlarini hurmat qilish va 

qiynoqlarga qarshi kurashishda faol ishtirok etishini taʼminlaydi.  

Uchinchidan, Xalqaro mehnat tashkilotining Mehnatkash-migrantlar va ularning oila 

aʼzolarining huquqlarini himoya qilish boʻyicha 97-sonli konvensiyasini ratifikatsiya qilish 

Oʻzbekistonning chet elda mehnat faoliyatini olib boruvchi fuqarolarining huquq va 

erkinliklarini himoya qilish uchun juda muhim qadam boʻladi. Shunday qilib, inson huquqlarini 

himoya qilish sohasidagi islohotlarni davom ettirish Oʻzbekistonning global miqyosdagi 

mavqeyini mustahkamlashda hal qiluvchi omillardan biri boʻladi. 

